
Siulequt
Namminiilivinnerup malitsigisaasa ilaanik aqutsisunut piumasaqaatinulluunniit allanut
pituttorsimanani namminerpiaq isummat naliliinerillu naapertorlugit iluarisamik
iliuuseqartoqarsinnaalersarpoq. Tassa inuunermi suut aqqusaagassarissanerlugit
namminerpiaq aalajangigassanngortarpoq. Nunarput ukiuni untritilinni arlalinni avataaniit
sunnersimaneqareersimalluni taamatorpiaq kissaateqarpoq.

Namminersornerup tunganut sulinerup qiterisaa
tassaavoq inuiaat kalaallit peqataanissaat.
Taamaammat namminersorneq pillugu inuiannik
isumasiuiffiusumik taasititsinerup qanoq ingerla-
sinnaanera isumalioqatigiissitanit sukumiisumik
misissorneqartariaqarpoq, tamatumanissaarlu
nunat tamalaat akornanni nalinginnaasumik
tunngavigineqartartut isiginiarneqartariaqarput.
Taamaaliornitsigut nunatta oqaluttuarisaanerani,
inuiaqatigiittut aalajangigassatta pingaarnersaan-
ni aalajangiiniarnermi inuiaat kalaallit kissaataat
naapertorlugit pinissaa qularnaareqataaffigissa-
varput.    
  
Ataatsimiititaliaq, taassumalu nassuiaasiaa,
Kalaallit Nunaata namminersortunngornissaanut
suliap sunik nassataqarneranik inuiaasugullu
qanoq iliortariaqarnitsinnik pitsaanerusumik
paasinnilernissamut aqqutissiueqataassaaq. 

 
Inuiaat kalaallit namminersorsinnaatitaanerat
Kalaallit Nunaanni Namminersorneq pillugu
inatsisikkut akuerineqarpoq, tassuunattaarlu
namminersortuunerup qanoq anguneqarsinnaa-
nera inatsisitigut aqqutissiorneqarpoq. Nam-
minersorneq pillugu inatsit, inuiannik taasisitsi-
nerup amerlanerussuteqarluinnartut akuersillutik
taasiffigisaata kingorna, pisortatigoortumik
suliarineqalermat kiisalu akueritinniarlugu suliari-
neqalermat inuiannit kalaallinit erseqqivissumik
tapersersorneqarpoq.

Nassuiaammi matumani siunertaq pingaarneq
tassaavoq immikkut ilisimasalinnik inuttaqartumik
ataatsimiititaliortoqassasoq inatsisip aqqutissiui-
neranik qulaajaasussanik, tassanilu pingaartumik
inatsimmi § 21, Kalaallit Nunaata namminersuler-
sinnaaneranut periarfissiisoq immikkut sammine-
qassaaq. Tamatuma saniatigut Kalaallit Nunaata
inatsisissaanut tunngaviusussamut missiliut
siulleq inatsisisitigut periutsitigullu nalilersuiffigi-
neqassaaq. 

. 

Vivian Motzfeldt
Naalagaaffinngornissamut 

Nunanullu Allanut Naalakkersuisoq

Nuummi, ulloq septemberip 19-at, 2024

Aallaqqaasiut
2024-mi Inatsisartut upernaakkut ataatsimiinneranni Inatsisartut aalajangerput Kalaallit Nunaanni
Namminersorneq pillugu Inatsimmi 2009-meersumi § 21-p atuutsilersinneqarnerata
qulaajarneqarnissaa siunertaralugu ataatsimiititaliamik pilersitsisoqassaasoq. 

Inatsisartut aalajangernerat taanna tunngaviga-
lugu Naalagaaffinngornissamut Nunanullu Allanut
Naalakkersuisup naalakkersuisoqarfiani ataatsi-
miititaliamik tassungalu suliassarititaasunik piler-
sitsineq pillugu nassuiaasiortussamik ataatsimii-
titaliortippaa. 

2024-imi Upernaakkut Ataatsimiinnermi Inatsisartut aalajangernerat UPA2024/75/123:

”Namminersorneq pillugu inatsimmi § 21-p atuutsinneqarnissaa siunertaralugu ataatsimiititaliamik
pilersitseqqullugit aammalu tunngavissanik matuma kinguliani allassimasunik imalimmik nassuiaammik
naatsumik saqqummiusseqqullugit Naalakkersuisut Inatsisartunit matumuuna peqquneqarput: Aalaja-
ngersakkap suliniutiginerani alloriarnerit tamaasa pillugit naatsumik paasissutissiissuteqartarnissaq.
Suliniutip ingerlateqqinneqarnissaanut suliakkiut, tassungalu ilanngullugu piffissalersuutaasinnaasut
ataatsimiititaliallu katitigaasinnaanera. Inatsimmut tunngaviusussamut missingiutip pigineqareersup
suliniummut atatillugu nalilerneqarnera. Kalaallit Nunaata namminiilivinnissaa naalagaaffinngornissaalu
pillugit innuttaasunik isumasiuilluni taasisitsineq qanoq tunngavissaqarluni ingerlanneqarsinnaanersoq
pillugu naliliineq. Nassuiaat 2024-mi ukiakkut ataatsimiinnerup aallartinnginnerani Inatsisartunut
saqqummmnneqassaaq.”[2]

Namminersorneq pillugu Inatsimmi § 21-p
atuutsilersinneqarnera pillugu ataatsimiititaliaq
tassungalu suliassarititaasut pillugit nassuiaasior-
toqarnissaa Inatsisartunit suliakkiissutigineqar-
poq.

Naalakkersuisut aalajangerput suliaq ima suliaris-
sagitsik, nassuiaammi matumani naatsumi ataa-
tsimiititaliamik pilersitsineq naatsumik sammine-
qassaaq, tassungalu atatillugu Suliassarititaasus-
sat pillugit siunnersuusiortoqassaaq, ataatsimiiti-
taliap sulineranut piffissaliussat kiisalu qanoq
inuttalersorneqarnissaa pillugu siunnersuusiorto-
qassalluni.

Tamatuma kingorna ataatsimiititaliaq pilersinne-
qareeruni Inatsisartut aalajangerneranni apeq-
qutigineqartut sinnerinut akissuteqarfiusumik
inatsisitigut nassuiaasiornissaq. Taakkununnga
ilaapput:

1) Namminersorneq pillugu inatsimmi aalajanger-
sakkap § 21-ip taassumalu atuutsinneqalernerata
nassuiarneqarnera.

2) Namminiilivinneq naalagaaffinngornerlu pillugu
isumasiuiffiusumik taasititsinerup inatsisitigut
tunngavigisinnaasaanik naliliineq.

3) Inatsit Tunngaviusussatut missiliutip inatsisiti-
gut teknikkikkullu naliliivigineqarnera, tassunga
atatillugu naalagaaffinngornermut sulinerup
ingerlarnga.

Taama iliornikkut Inatsisartut UPA2024/75/123
pillugu aalajangiinerat naammassineqarsinnaavoq.

Ataatsimiititaliaq suliamut ilisimasalinnik inutta-
qassaaq, sulianillu ilisimasat aallaavigalugit
nassuiaasiornikkut apeqqutit inatsisinut tunngas-
sutillit Inatsisartut aalajangerannut atasut qulaa-
jarneqassallutik.

Isumalioqatigiissitap
nalunaarusiassaa
Immikkoortumi matumani ataatsimiititaliap sammisassai sukumiinerusumik atuarneqarsinnaap-
put, tassanilu nassuiaammi akineqartariaqartut pillugit ilitsersuusiortoqassalluni. 

Taanna qulequttanut, Inatsisinut ataatsimiiti-
taliap inatsisartut upernaakkut ataatsimiin-
neranni immikkoortumik 75/123-imik aappas-
saaneerinninnermini inassuteqaataanik erser-
sitsisunut agguataarsimavoq. Ataatsimiitita-
liaq pingaarnerpaamik inatsisitigut ataatsi-
miititaliaassaaq.

Ataatsimiititaliaq aningaasaqarnermut tun-
ngasunik sammisaqassanngilaq tamanna
Inatsisartut aalajangernerannut ilaanngimmat.
Inatsisartut aalajangernerat naalagaaffin-
ngoriartornermi inatsisinut erseqqissumik
sammisuuvoq.

Erseqqipportaaq naalagaaffinngoriartornerup
aningaasaqarnermut tunngasortaa suliap
immikkoortuani allamiissammat, tamannalu
Inatsisartut tamatuminnga aalajangeeriarpata
qulaajarlugu aallartinneqarumaarpoq.

Aammattaarli naalagaaffinngornissaq pillugu
tunngaviusumik aallarnisaataasumillu aalaja-
ngernermut (naalagaaffinngornissamik aalaja-
ngerniviunngitsumut) atatillugu inatsisinut
tunngassuteqartut qulaajarneqaqqaartaria-
qarnerat tunngavissaqarpoq, tamatumalu
kingorna aningaasaqarnermut tunngasut
naalagaaffinngorneq pillugu Danmarkimut
isumaqatiginninniarnermi sapinngisamik
qulaajarneqartariaqassallutik.
Isumaqatigiinniarnerit taakkuttaaq Kalaallit
Nunaat namminiilivissappat aningaasatigut
atugassaviinik ersersitsisussaassapput. Taa-
maammallu namminiilivinneq pillugu isumaqa-
tigiinniarnerit naalagaaffinngornermi aningaa-
satigut tunngavissanut sunniuteqartussaas-
sapput.

Namminersorneq pillugu
Inatsimmi § 21-p sukumiisumik
nassuiarneqarnera
Namminersorneq pillugu Inatsimmi § 21-p
atorneqalernerata nassuiaasiorneqarnissaa
ataatsimiititaliap pilersinneqarnerani siunertaa-
voq. Aalajangernermi alloriarnerit tamarmik
inatsisitigut qulaajarneqarnissaat ataatsimiitita-
liap suliassaasa qiterpiaraat. 

Namminersorneq pillugu Inatsimmi Kapitali 8,
Kalaallit Nunaata namminiilivinnissamut
periarfissai:
Inatsimmi takuneqarsinnaasutut nammiliivinnis-
samik aalajangernerpiaap tamatumalu kingorna
suliap ingerlanissaa pillugu aalajangersakkanik
alloriarfissanillu qassiinik paragrafi imaqarpoq: 

 Kalaallit Nunaata namminiilivinnissamut
periarfissai

 § 21. Kalaallit Nunaata namminiilivinnissaanik
aalajangerneq inuiaat kalaallit aalajangernerannik
tunngaveqassaaq. 
 Imm. 2. Imm. 1-imi pineqartutut ittumik aalaja-
ngiisoqarpat Kalaallit Nunaata namminiilivinnis-
saa piviusunngortinniarlugu Naalakkersuisut
aamma Danmarkimi naalakkersuisut akornanni
isumaqatigiinniarnerit aallartinneqassapput. 
 Imm. 3. Naalakkersuisut Danmarkimilu naalak-
kersuisut Kalaallit Nunaata namminiilivinnissaata
piviusunngortinnissaanik isumaqatigiissutaat
pissaaq Inatsisartut akuersinerannik tunngave-
qartumik aamma Kalaallit Nunaanni innuttaasu-
nik taasisitsinikkut akuerineqassalluni. Aam-
mattaaq taamatut isumaqatigiissuteqarneq
Folketingip akuersineratigut pissaaq. 
 Imm. 4. Kalaallit Nunaata namminiilivinnerata
kingunerissavaa Kalaallit Nunaata imminut
naalagaaffittut oqartussaaffigilernera. [1]

Ataatsimiititaliap suliassai
Ataatsimiititaliap suliassaa tassaavoq § 21-p
atorneqarnerani alloriarfiit tamakkerlugit nassu-
iassallugit, tassungalu ilanngullugu Kalaallit
Nunaata namminiilivinnissaanik inuiaat kalaallit
aalajangernerat qanoq ingerlassasoq nassuiarne-
qassaaq. 

Aalajangerneq taama pingaaruteqarluinnartigisoq
qularnermik pilersitsiviussanngilaq. Namminiilivin-
nissamik aalajangertoqarpat inuiaat kalaallit
Naalakkersuisunut piginnaatitsissusiinerat qularu-
tissaanngilluinnassaaq. Naalakkersuisut tassaas-
sapput namminiilivinnissamut suliap ingerlaqqin-
nerani inuiannut kalaallinut sinniisuusussat. 

Suliami tassanissaaq pingaaruteqarpoq Inatsisar-
tut inissisimanerat qulaajassallugu. 

Taamaammallu tassa aalajangersakkami Kalaallit
Nunaata namminiilivinnissamut periarfissaata
sukutsitaasa tamarmik inatsisinut tunngasortaa-
nik ataatsimiititaliaq nassuiaassaaq.

Inerniliinerup ilaa
Ataatsimiititaliap inatsisitigut qulaajaanerata
malitsigisaanik tunngavissarissaarluni kiisalu
inatsisip periarfissarititaasa iluini aalajangiisoqar-
nissaa Inatsisartut Naalakkersuisullu sinnerlugit
qularnaarneqassaaq.

Suut pinngitsooratik aqqusaartariaqarnersut
namminiilivinnissamullu aqqutaani suut inatsi-
sitigut piumasaqaataassanersut erseqqissumik
paatsuugassaangitsumillu qulaajarneqassaaq.

Inuiannik taasititsineq: Namminiilivinneq pillugu inuiannik
taasitsitsisarnerni nunat tamalaat tunngavigisartagaat 
Inuiannik taasititsineq oqartussaaqatigiinnerup
aqqani namminiliivinnissamik aalajangiinerup qi-
terpiaraa. Ataatsimiititaliap nassuiaataani nunat
tamalaat tunngavigisartagaat taakkulu assigisaat
naalagaaffinngornissamik taasisitsinermut tun-
ngasut qulaajarneqassapput.

Nunat tamalaat najoqqutarisartagaat tunnga-
viilu
Naalagaaffinngornissamik inuiannik taasisitsiner-
mi nunat tamalaat tunngavii inuiassuit inatsisaan-
nut, tamat oqartussaaneranni pingaaartitanut
kiisalu suliap naqisimaneqanngitsumik naaper-
tuilluartumillu pinngitsoorani ingerlanissaanut
ataqqinninnermik toqqammaveqarput. 

Nammineq aalajangiisinnaatitaaneq
Naalagaaffiit Peqatigiit isumaqatigiissutaatigut
kiisalu nunat tamalaat angerfigeqatigiissutaasigut
inuiaat namminneq aalajangiisinnaatitaanerat
akuersaarneqarpoq. Pisinnaatitaaffik taanna toq-
qammavittut pingaaruteqarluinnarpoq kiisalu
naalagaaffinngornissamik inuiannut taasititsiner-
mi avaqqunneqarsinnaanani. 

Taassuma malitsigisaanik inuiaat tamarmik poli-
tikkikkut inissisimaffimminnik kiisalu aningaasar-
siornikkut, inooqatigiinnikkut kulturikkullu ineriar-
tornissartik pillugu naqisimaneqaratik aalajangii-
sinnaatitaapput. 

Kalaallit Nunaat eqqarsaatigalugu naalagaaffin-
ngornissaq pillugu inuiannik taasititsinermi inuiaat
kalaallit piumasaat kiisalu politikkikkut inissisima-
nissaminnik toqqaasinnaatitaanerat ataqqine-
qassaaq. Tamatuma malitsigisaanik Kalaallit
Nunaata siunissami inissisimanera naqisimane-
qanngitsumik tamallu oqartussaaqataaffigisaan-
nik inuiaat taasisinneqarnerisa inerneranik tun-
ngaveqassaaq, taasisitsinerlu taanna inuiaat
siumoortumik naqisimaneqaratik paasisimasa-
qarlutillu oqallisereerlutik kissaatigisaannut
ersiutaassaaq.

Inuiaat kalaallit namminneq aalajangiisinnaatitaa-
nerat Kalaallit Nunaata namminiilivinnissamut
ikaarsaaratarsinnaanera pillugu isumaliutersuutini
aalajangiinernilu tamani qitiusumik tunngavius-
saaq.
Kalaallit Nunaat eqqarsaatigalugu nunasiaaneq
siusinnerusukkullu nunasiaasimaneq pillugu inui-
assuit inatsisaat suleriaasiilu suunersut naliliivi-
gissallugit naleqquttuussaaq. Kalaallit Nunaata
Danmarkillu akunnerminni oqaluttuassartaat
nunasiaataanermik imaqarpoq, taamaassusialu
Naalagaaffiit Peqatigiinni pisortatigoortumik nalu-
naarsugaasimalluni. 

Tassunga atatillugu Danmarkip Naalagaaffiata
Inatsisaanut Tunngaviusumut tunngasut
attuumassuteqarsinnaasut isiginiarneqassapput, 

taakkulu nunasiaasimasumi namminiliivinissaq
pillugu inuiannik taasititsinermut qanoq attuu-
massuteqarnerat ilanngunneqassalluni.

Kalaallit Nunaanni taasisinnaatitaanermut inatsit
tamatumami tamakkiisumik nalilersuiffigineqarta-
riaqarpoq, tassami inuiannik taasititsinerup
inernera nunani tamalaani ataqqineqarsinnaasa-
riaqarpoq. Taassuma tunngavia tassaavoq inui-
annik taasititsineq naalagaaffimmik nutaamik,
nunarsuarmioqatigiinnut ilannguttussamik pilersi-
tsinermik kinguneqaratarsinnaammat. Naalagaaf-
fimmi nutaami tassani inuiassuit inatsisaanni
malitassat isiginiarneqarsimanerannik malinne-
qarsimanerannillu nunarsuarmioqatigiit qularun-
naarsinneqarsimanissaasa pingaassusia allaq-
qunneqarsinnaanngilaq.
Naalagaaffinngorsimaratarsinnaasup nunanit ta-
malaanit akueritinniarneqarnerani pissutsit taama
ittut isiginiarneqarnerat qitiusorujussuussaaq.

Inerniliinerup ilaa
Suliap naqisimaneqanngitsumik, naapertuilluartu-
mik kiisalu inuiannik kalaallinik akuutitsiviusumik
ingerlanneqarsinnaanera qularnaarumallugu naa-

lagaaffinngornissamik taasititsinermi inuiassuit
inatsisaanni tunngavinnik ataatsimiititaliaq suku-
miisumik misissuissaaq. 

Taamaaliornikkut inuiaat kalaallit kissaataasa
taasititsinermi ersersinneqarnissaa tunngavis-
siorneqassaaq. Kalaallit Nunaata najoqqutassat
tamakku malittariaqarpai namminiilivinneq pillugu
inuiannik taasititsinerup eqqortumik akuerisaasu-
millu pinissaa qularnaarumallugu. Tamanna Nam-
minersorneq pillugu Inatsimmi § 21 naapertorlugu
inuiaat kalaallit namminneq aalajangiisinnaatitaa-
nerannik piviusunngortitsinermut alloriarnerus-
saaq aalajangiisuusorujussuaq.
Inatsisartut Naalakkersuisullu tunngavissamik
patajaatsumik illuinnaasiunngitsumillu siunner-
suuteqassapput, taannalu Kalaallit Nunaata
namminiilivinnissaanik inuiannik taasititsiinermi
taasisinnaatitaaneq eqqarsaatigalugu nunanit ta-
malaanit akuerineqarsinnaassaaq. Taamalu nam-
miniilivinneq naalagaaffinngornerlu pillugit inuian-
nik isumasiuiffiusumik taasititsinerup inatsisitigut
atugassarititaasunik qanoq ittunik sinaakkute-
qarluni ingerlanneqarsinnaanera ataatsimut nali-
liiffigineqassaaq.

Aningaasarsiornermut tunngassuteqartut
IInatsisinut ataatsimiititaliap isumaliutissiissutaani
oqaatigineqarpoq danskit naalagaaffiata Kalaallit
Nunaannut aningaasatigut tapersersuinissamut
(ataatsimoortumik tapiissutit) pisussaaffia
atuukkunnaassasoq.
Namminersorneq pillugu inatsimmi kapitali 3-mi
erseqqissumik oqaatigineqarpoq aatsitassarsior-
nermit isertitat amerlassusii naapertorlugit
ataatsimoortumik tapiissutit atorunnaarsikkiar-
tuaarneqassasut. Ataatsimoortumik tapiissutit
qaqugukkut ikiliartortinneqalissanersut aalaja-
ngersimasumik malittarisassaqartitsiviuvoq, kiisa-
lu aatsitassarsiornermit isertitat kiisalu ataatsi-
moortumik tapiissutit amerlaqatigiilerpata taava
Kalaallit Nunaat Danmarkilu ataatsimoortumik
tapiissutit pillugit nutaamik isumaqatigiinnialer-
sussaapput. 

Inatsisip atuunnerani tapiissutinik atorunnaarsit-
siartornermut aaqqissuussinerup ataani Nam-
minersorlutik Oqartussat aatsitsassarsiornermit
annerusumik isertitaqarsimannginnerat pissuti-
galugu ataatsimoortumik tapiissutit allannguute-
qarsimanngillat.

Inatsisartut suliap matuma aallartinneqarnissaa-

nik aalajangiinerat Kalaallit Nunaata namminiilivis-
simasup aningaasatigut atugaanik qulaajaaqqusi-
nermik, imaluunniit Kalaallit Nunaata namminiili-
vinnera eqqarsaatigalugu Kalaallit Nunaata Dan-
markillu akornanni pissutsinik qulaajaaqqusiner-
mik imaqanngilaq. Inatsisartut aalajangerneranni
qitiutinneqartut tassaapput namminersornermut
inatsimmi § 21-mut atatillugu suliap inatsisitigut
qanoq aalajangersimasumik ingerlanissaa, inuian-
nik taasitsinermut tunngasut, kiisalu Inatsisissa-
mut tunngaviusussamut missiliummik naliliiineq.
Tassalu aalajangiinermi inatsisitinut tunngasut
qiteritinneqarsimapput.

Inatsisinut ataatsimiititaliap isumaliutissiissutaani
namminiilivinnerup aningaasarsiornikkut allaffis-
sornikkullu kingunissai eqqaaneqarput, kiisalu
nammiliivinissaq eqqarsaatigalugu taakku qulaa-
jarneqartariaqarnerat aamma eqqaaneqarpoq.
Pissutsit taakku ataatsimoortumik tapiissutinut
ukiut tamaasa Danmarkimiit Kalaallit Nunaannut
tunniunneqartartunut ikigisassaanngitsunut tun-
ngasuupput, kiisalu suliassaqarfinnut ullumikkut
Danmarkip isumagisaanut tunngassuteqarlutik.
Tulliuttut Inatsisinut ataatsimiititaliap Isumaliutis-
siissutaanersuupput:

Pisortanut aningaasaqarnikkut allaffissornik-
kullu kingunerisassai:
Naalagaaffinngortoqassagaluarpat Danmarkip
ataatsimoortumik tapiissutitut ilusilerlugit Kalaallit
Nunaannut aningaasaqarnikkut tapiissuteqarnis-
samut pisussaaffia atorunnaassaaq. Ataatsi-
moortumik tapiissutit ukiumoortumik 4,3 milliar-
der kr.-t missaannik amerlassuseqarput, Nunatta
Karsiata isertitaaasa (2022-mi; 7,6 milliarder kr.-
t) affai sinnilaarlugit aammalu Nunatta Karsiata
aningaasartuutaasa (2022-mi: 7,5 milliarder kr.-t)
affai sinnilaarlugit nalingat. Naalagaaffiup Kalaallit
Nunaannut ataatsimoortumik tapiissutaasa sani-
atigut Kalaallit Nunaanni suliassaqarfiit arlallit
isumagineqarnerannut naalagaaffik ullumikkut suli
aningaasartuuteqartarpoq, tassungalu assersuu-
tigalugu ilaavoq eqqartuussiveqarneq. Naala-
gaaffinngornermi suliassaqarfinnik taakkuninnga
isumaginninnissaq Kalaallit Nunaannit tiguneqar-
pat taakkununnga aningaasartuutit Kalaallit
Nunaannit aamma akilerneqartussanngussapput.
2015-imi aningaasartuutit ukiumoortumik 0,6
milliarder kr.-t pallillugit annertussuseqartutut
nalilerneqarput. (Ilisimasat malillugit kisitsisit
nutaanerit pigineqanngillat). [2]

Kisiannili Kalaallit Nunaanni Namminersorneq
pillugu Inatsit Kalaallit Nunaat namminiilivissa-
galuarpat Kalaallit Nunaata Danmarkillu akornanni
aningaasaqarnermut tunngasunik nassuiaateqar-
fiunngilaq. Namminiilivinnerup piviusunngortin-
neqarnera pillugu Kalaallit Nunaata Danmarkillu
akornanni isumaqatigiinniartoqartariaqassaaq.
Isumaqatigiinniarnerni taakkunani pissutsit ullu-
mikkutut issappata nunat akornanni aningaasa-
qarnermut tunngasut isumaqatigiinniutigineqas-
sapput. Tassungalu ilanngullugu suliassaqarfiit
ullumikkut Danmarkip Kalaallit Nunaat sinnerlugu
isumagisai qanoq pineqassanersut isumaqati-
giinniutigineqassapput.
Namminiilivinneq anguneqassappat soorunami
suliassaqarfiit tiguneqarnissaat pilersaarusiorne-
qartariaqarpoq, kiisalu namminersornermi aqutsi-
suusut imaluunniit kalaallit naalagaaffigiligassaata
suliassanik taakkuninnga tigusissagunik sunik
piumasaqarfigineqarnissaat pilersaarusiorneqar-
tariaqarpoq. Inatsisinut ataatsimiititaliap isuma-
liutissiissutaani eqqaaneqartutut suliassaqarfin-
nik tigusinermut aningaasartuutissat nutaanik
kisitsisaatigineqanngillat. Tamanna Kalaallit
Nunaata Danmnarkillu isumaqatigiinniarnerannut
ilaasariaqarpoq. Suliassaqarfiit 30-t missaannik

amerlassusillit suli naalagaaffimmit isumagineqar-
tut tiguneqarsimanngillat. Taakku ilarpassui inat-
sisinik suliaqarfiulersussap ataaniipput.
Pingaartu-mik suliassaqarfik tamanna
ineriartortittariaqas-saaq, tassami kalaallit
naalagaaffigiligassaannik, pissaanerup
pingasoqiusaaffianik, pilersitsinermi suliassaqarfik
taanna qitiusussaavoq – pissaa-nermi
agguataarsimassaaq inatsisiliortunut, inatsisinik
atortitsitsisunut inatsisillu tunngaviga-lugit
eqqartuussisartunut.

Kalaallit Nunaata Danmarkillu isumaqatigiinniar-
nissaannut piareersaatit assut annertussapput,
taamaammat nunat taakku marluk akornanni
aningaasanut attuumassuteqartut annertuneru-
sut tamarmik paasisimallualerneqartariaqarlutik.
Ataatsimoortumik tapiissutinut kiisalu suliassa-
qarfinnut Danmarkip suli tigummisaanut aningaa-
sartuutit saniatigut aningaasaqarnermut tunnga-
ssuteqartut allat qulaajaavigineqartariaqarput.
Soorlu suliassaqarfinni kalaallit tigusaanni naala-
gaaffiup namminersorlutillu oqartussat suleqati-
giinneri aningaasanut tunngasutigut isiginiartaria-
qarsinnaasuni, soorlu peqqinnissamut, ilinniar-
titaanermut, suliffissaqartitsinermut, niuernermut
kiisalu assartuinermut allatigullu tunngasuni.
Pingaartumik Kalaallit Nunaata namminiivinnera-
nut tunngatillugu Kalaallit Nunaata Danmarkillu
akornanni aningaasatigut suleqatigiinneq inger-
laannassappat taama iliortoqartariaqarpoq.

Piareersaatit annertussapput sulinermilu toq-
qammavissat erseqqissut pisariaqassallutik,
tamatumalu peqatigisaanik suliaq sivisullunilu
akisussaaq. 
Suliassaq taanna taamaammat § 21-mut Ataatsi-
miititaliap qulaajagassaanut ilaasutut isigineqan-
ngilaq, tassanimi suliassaq tassaammat nammi-
nersorneq pillugu inatsimmi § 21-ip atorneqaler-
nerani suliassat suussusii ersersissallugit nassui-
assallugillu – imaanngitsoq alloriarfissat tamaqqi-
saasa ingerlatissallugit piareersassallugilluunniit.
Suliassaq taama ittoq § 21-mut Ataatsimiititaliap
piffissamik atuuffianik sivitsorsaassaaq, soorlu
nassuiaatip qaqugukkut tunniunneqarsinnaanera-
nut, kiisalu tamatuma saniatigut Ataatsimiititaliap
katitigaaneranut angissusianullu sunniuteqassal-
luni. Aammattaaq Kalaallit Nunaata namminiilivin-
nissaanik tunngaviusumik aalajangertoqariarpat
suliarissallugu naleqqupput tassami suliami
tamatumani kisitsisit nutaanerpaat pigissallugit 

pingaaruteqassammat. Taama suleriaaseqarnik-
kut naatsorsuutigineqarpoq Kalaallit Nunaata
Danmarkillu akornanni isumaqatigiinniartoqareer-
pat inuiannik taasititsisoqassasoq, tassanilu
namminiilivinnerup aningaasaqarnermut tunnga-
sortai ilisimaneqartussaassallutik.

§ 21-mut Ataatsimiititaliap nassuiaasiornerani
oqaatigineqareersutut Kalaallit Nunaata Danmar-
killu akornanni aningaasaqarnermut tunngasunik
sukumiisumik qulaajaanissaq siunniunneqanngi-
laq. Tamanna oqaatigereerlugu naleqqussinnaa-
voq nunasiaasimanerup atorunnaarsinneqarnera
pillugu inuiassuit inatsisaatigut qulaajaanermi
nunasiaasimasup namminiilivinneranut atatillugu
nunasiaateqarsimasup nunasiaataasimasullu
akornanni aningaasanut tunngassuteqarsimasut
sulilu atuuttut pillugit paasissutissat ilaassappata
imaluunniit isiginiarneqassappata. Tamakku Ataa-
tsimiititaliap nassuiaataani sukumiisumik nassui-
artariaqassanngillat, kisiannili namminiivilikkiar-
tornerup ingerlanerani kingusinnerusukkut suku-
miinerusumik qallorneqarsinnaanngornissaannut
naammattumik itisilerneqarsimassallutik.

Inerniliinerup ilaa
Suliap matuma aallarnerneqarnissaanik Inatsisar-

tut aalajangernerat Kalaallit Nunaata namminii-
livinnermini aningaasatigut atugassai imaluunniit
Kalaallit Nunaata namminiiilivinnerani Kalaallit
Nunaata Danmarkillu akornani aningaasanut
tunngasut qulaajarneqarnissaat peqqussutigine-
qanngilaq. Inatsisartut aalajangerneranni qitiutin-
neqartoq tassaavoq namminersornermut inat-
simmi § 21-mut atatillugu suliap inatsisitigut
qanoq aalajangersimasumik ingerlanissaa, inuian-
nik taasitsinermut tunngasut, kiisalu Inatsit
tunngaviusussatut missiliummik naliliiineq.
Tassalu inatsisitinut tunngasut qiteritinneqarput.

Naleqqutissaaq nunasiaasimanerup atorunnaar-
sinneqarnera pillugu inuiassuit inatsisaatigut
qulaajaanermi nunasiaasimasup namminiilivin-
neranut atatillugu nunasiaateqarsimasup nunasi-
aataasimasullu akornanni aningaasanut tunngas-
suteqarsimasut sulilu atuuttut pillugit paasissuti-
ssat ilaassappata imaluunniit isiginiarneqas-
sappata. 
Tamakku Ataatsimiititaliap nassuiaataani suku-
miisumik nassuiartariaqassanngillat, kisiannili
namminiivilikkiartornerup ingerlanerani kingusin-
nerusukkut sukumiinerusumik qallorneqarsin-
naanngornissaannut naammattumik itisilerneqar-
simassallutik. 

Inatsit tunngaviusussaq pillugu naliliineq
Inatsisinut ataatsimiititaliap inassuteqaataani,
kingorna Inatsisartut aalajangiineriligaanni oqaati-
gineqarpoq kissaatigineqartoq:

”Inatsisit tunngaviat pillugu nalunaarusiornermi
Inatsit tunngaviusussatut missiliut suliarinninner-
mut ilanngullugu isiginiarneqassaaq.”

Suliaq innersuussutigineqartoq tassaavoq § 21-p
ataani suliassat tulleriinnilersornerat.

§ 21-mi namminermi inatsit tunngaviusussamik
suliami qanoq inissisimanissaat oqaatigineqan-
ngilaq, taamaattorli namminersorneq pillugu
inatsimmut nassuiaatini oqaatigineqarpoq

”Allassimavoq Kalaallit Nunaanni Naminersorlutk
Oqartussat piumagunik inatsisinik tunngaviusunik
piareersaallutik aallartissinnaapput. Taamaalilluni
namminersorneq pillugu inatsisip iluani Kalaallit
Nunaata kisimiilluni, namminiilivinnissani piareer-
salersinnaavaa” [3] (Namminersorneq pillugu
Kalaallit Qallunaallu isumalioqatigiissitaat, 2008,
qup. 256)
Suliaq taanna 2016-imi Kalaallit Nunaanni Inatsit 

tunngaviusussaq pillugu Isumalioqatigiissitat pi-
lersitsinikkut aallartinneqarsimasutut oqaatigine-
qarsinnaavoq. Inatsit tunngaviusussaq pillugu
Isumalioqatigiissitat 2023-imi isumaliutissiissum-
minnik, Inatsit tunngaviusussatut missingiummik
imaqartumik saqqummiussipput. 

Inatsit Tunngavisussaq pillugu isumalioqatigiis-
sitaliornermi siunertaq pingaarneq tassaavoq
Kalaallit Nunaata naalagaaffiata namminersortup
inatsit tunngaviusussanut missiliusiussalluni.
Tassunga ilanngullugu inatsit tunngaviusussatut
missiliut ilaatigut inuiaat kalaallit kulturiannut,
oqaasiinut kinaassusiannullu toqqammaviliissaaq
kiisalu taamaammat siunertaasoq tassaassaaq
ulloq taanna Kalaallit Nunaat namminiilivippat
inatsisit tunngaviusut atuutsilissasut. [4]
 
Inatsit Tunngaviusussaq pillugu Isumalioqatigiis-
sitat aammattaaq Naalakkersuisunit peqqune-
qarput inatsit tunngaviusussamut missiliummi
kiffaanngissuseqarluni naalagaaffimmik allamik
naalagaaffeqateqarsinnaaneq ilaassasoq. [4][5]  
Tassalu inatsit tunngaviusussamut missiliummut
piumasaqaatit pingaarnerit ilaat tassaasimapput:

Inatsit Tunngaviusussatut missiliut inuiaat
kalaallit kulturiannut, oqaasiinut kinaassusian-
nullu toqqammaviliissasoq
Missingiummi kiffaanngissuseqarluni naala-
gaaffeqateqarsinnaaneq periarfissaatinne-
qassasoq

Missiliut aallarniutitaqarpoq, 11-inik kapitaleqarluni
kiisalu 49-nik paragrafeqarluni. Missingiut inatsit
tunngaviusussaq pillugu isumalioqatigiissitat isu-
maliutissiissutaanni ippoq. Inatsit Tunngaviusus-
saq pillugu isumalioqatigiissitat Inatsit tunngavi-
usussamut missiliusiorput inuiaat kalaallit kultur-
iannut, oqaasiinut kinaassusiannullu toqqam-
maviliisumik. Tamanna aallarniummi atuarneqar-
sinnaavoq, kiisalu paragraffit ilaanni. Pingaartumik
§ 19 - § 20-mi inuiaat kalaallit kinaassusiat inuu-
saasiallu akuersaarneqarpoq. Tamatuma saniati-
gut missingiut inatsit tunngaviusutigut tamat
oqartussaaqataaneranni tunngavigineqartartut
pillugit nunat tamalaat malittarisartagaasa ilui-
niippoq, missingiummilu tamat oqartussaaqa-
taanerat, inuit pisinnaatitaaffii, pissaanerup
agguataarsimanera, illersornissamut isumannaal-
lisaanermullu tunngasut akuerineqarsimallutik.

Kiffaanngissuseqarluni naalagaaffeqateqarsin-
naanermik isumaliutit inatsit tunngaviusussatut
missiliummi toqqaannartumik taaneqanngillat,
kisiannili § 44-mut nassuiaatiniipput, tassanilu
oqaatigineqarpoq naalagaaffiit suleqatigiiffiinut,
soorlu EU-kkutut ittunut Kalaallit Nunaat
suleqateqarsinnaassasoq naalagaaffiup kisivimmi
oqartussaaneranik iperarneqarnera pillugu isu-
maqatigiissusiorfiusumik[4].

Inatsit Tunngaviusussatut missiliutikkut inuiaat
kalaallit kulturiat, oqaasii kinaassusiallu toqqam-
mavissiorneqarsimanersut § 21-mut Ataatsimiiti-
taliap naliliivigisassarinngikkaa isumaqartoqar-
poq. Apeqqut taanna inuiannit kalaallinit tunnga-
viatigut isummerfigineqartussaavoq.

Paarlattuanik inatsit tunngaviusussatut missiliut
imarisamigut naalagaaffiit tamat oqartussaaqa-
taaffigisaasa inatsit tunngaviusussanut naaper-
tuunnersoq § 21-mut Ataatsimiititaliap naliliiffigi-
ssavaa, kiisalu inuiassuit inatsisaasigut piumasari-
neqartartunut nutaaliaasunut naapertuunnersoq
naliliiffigissallugu. Inatsit Tunngaviusussatut mis-
siliut oqaasertamigut inatsisilerinikkut atugaasar-
tunik atuiffiunersoq Ataatsimiititaliattaaq naliliivi-
gissavaa, tassungalu ilanngullugu nutserinermut

naqqissugassanullu tunngasunik, inatsisinut
tunngasunik, inatsimmut nassuiaatitaanik allanillu
kaammattuuteqassalluni. 

Aammattaaq kissaatigineqarpoq:
Inatsit tunngaviusussatut missiliutip inatsisitigut
teknikkikkullu naliliivigineqarnera, tassunga
atatillugu naalagaaffinngornermut sulinerup
imarisaa. 

Tamatuma peqatigisaanik § 21-mut Ataatsimiiti-
taliap naliliivigissavaa Kalaallit Nunaata Danmar-
killu isumaqatigiinniarnerisa inernerattut missiliut
naleqqussartariaqarumaarnersoq, pingaartumik
Kiffaanngissuseqarluni Naalagaaffeqatigiittoqar-
sinnaanera eqqarsaatigalugu.

taamatullu: 
”Inatsimmut tunngaviusussamut missiliutip pigi-
neqareersup suliniummut atatillugu nalilerneqar-
nera.”

Inerniliinerup ilaa
Inatsit tunngaviusussatut missiliut imarisamigut
naalagaaffiit tamat oqartussaaqataaffigisaasa
inatsit tunngaviusussannut naapertuunnersoq §
21-mut Ataatsimiititaliap naliliiffigissavaa, kiisalu
inuiassuit inatsisaasigut piumasarineqartartunut
nutaaliaasunut naapertuunnersoq naliliiffigissallu-
gu. Inatsit tunngaviusussatut missiliut oqaaser-
tamigut inatsisilerinikkut atugaasartunik atuif-
fiunersoq Ataatsimiititaliattaaq naliliivigissavaa,
tassungalu ilanngullugu nutserinermut naqqissu-
gassanullu tunngasunik, inatsisinut tunngasunik,
inatsimmut nassuiaatitaanik allanillu kaammat-
tuuteqassalluni. 

Tassalu kissaatigineqarpoq:
Inatsit tunngaviusussatut missiliutip inatsisitigut
teknikkikkullu naliliivigineqarnera, tassunga atatil-
lugu naalagaaffinngornermut sulinerup imarisaa. 

Tamatuma peqatigisaanik § 21-mut Ataatsimiiti-
taliap naliliivigissavaa Kalaallit Nunaata Danmark-
illu isumaqatigiinniarnerisa inernerattut missingiut
naleqqussartariaqarumaarnersoq, pingaartumik
Kiffaanngissuseqarluni Naalagaaffeqatigiittoqar-
sinnaanera eqqarsaatigalugu.

Taamalu: 
”Inatsimmut tunngaviusussamut missingiutip
pigineqareersup suliniummut atatillugu
nalilerneqarnera.”

Inaarutaasumik oqaaseqaatit, ataatsimiititaliap
aningaasalersorneqarnera kiisalu inuttalersugaanera: 
Tunuliaqutaq
Namminersornermut inatsimmi § 21-ikkut Kalaallit
Nunaata Danmarkimit avissaarluni namminiilivin-
nissaanut danskit inatsisaatigut atugassarititaa-
sut aalajangersarneqarput. Inatsisikkut aalaja-
ngersagaq taanna qassiinik politikkikkut, aningaa-
saqarnikkut allaffissornikkullu pisussaaffinnik
isumaliutersuutissanillu sukumiisumik misissor-
neqartussanik suliarineqartussanillu imaqarpoq.

Siunertaq
Ataatsimiititaliakkut tassuuna siunertaasoq tas-
saavoq Namminersorneq pillugu inatsimmi § 21-p
atorneqaleratigut suliarineqalersussat inatsi-
sitigut nassuiaasiussallugit. Aalajangiiniarnerup
ingerlanerani alloriarfiit pisariaqartussat ataatsi-
miititaliamit misissorneqarlutillu nassuiarneqas-
sapput, inatsisit atuuttut misisoqqissaarneqas-
sallutik, kiisalu suliap ingerlaqqinnissaanut siun-
nersuusiussalluni. Kalaallit Nunaata namminiili-
veratarnissaanut inatsisitigut sulinerup aaqqis-
sorluagaanissaa isertuaatsuunissaalu qularnaa-
gassarissavaa.

Suliassat
Ataatsimiititaliaq qitiusunik qassiinik suliassaqar-
poq, tamarmik Kalaallit Nunaata namminiilivik-
kiartorneranik naliliinermi pilersaarusiornermilu
pingaaruteqavissuusunik.

Ataatsimiititaliap inatsisitigut kiisalu tunngaviu-
sumik inatsisitigut aalajangersakkat pisariaqartut
nalilersussavai, soorlu Namminersornermut
inatsimmi § 21 kiisalu tunngaviusumik inatsisis-
satut missingiut namminiilivinneq piviusunngor-
tinniarlugu alloriarnikkaarlugit qulaajassallugit.
Tamatuma malitsigisaanik inatsisit atuuttut kiisalu
inatsimmi tunngaviusumi aalajangersakkat,
Kalaallit Nunaata naalagaaffittut namminersortu-
tut inatsisitigut erseqqissunik atorluarsinnaa-
sunillu tunngaveqarluni ingerlanissaanik qularnaa-
risussat misissorneqassapput.

Tunngaviusumik inatsisissamut missingiummik
nalilersuinermut ilanngullugu naalagaaffimmi
namminersortumi Kalaallit Nunaanni politikkikkut
allaffissornikkullu aaqqissugaanerit pilersinneqar-
tussat oqaaseqaateqarfigissallugit isumaliutigis-
savaa. Taakkununnga ilaatinneqassapput naalak-

kersuisoqarnerup aaqqissugaanera, inatsisartut
katitigaanera pillugu isumaliutit oqaaseqaatillu,
kiisalu naalakkersuisoqarfiit assigiinngitsut pisor-
tallu ingerlatsiviisa qanoq aaqqissugaasinnaaneri
ingerlasinnaanerilu.

Sulisoqarneq aningaasallu kiisalu allattoqarfe-
qarneq
Ataatsimiititaliaq sullinneqarsinnaaqqullugu sulia-
minillu ingerlatsisinnaaqqullugu § 21-mut Ataatsi-
miititaliap sulineranut aningaasanik immikkoorti-
tsisoqarpoq. Aningaasanik immikkoortitsinikkut
ataatsimiititaliap sukumiisumik pisariaqanngitsu-
mik kinguarsarani sulinissaa qularnaarneqassaaq.
Immikkoortitanut ilaassapput Ataatsimiititaliap
ilaasortaasa Namminersorlutik Oqartussani ator-
filiunngitsut akissarsiassaat. Naalagaaffinngornis-
samut immikkoortortaq allattoqarfittut atuutis-
saaq. Suliassamut tassunga immikkoortortaq ani-
ngaasaliiffigineqartariaqarpoq suliassaq taanna
immikkoortortap aningaasatigut atugassaani
missingersuusiorneqarsimanngimmat. 

Aningaasanut inatsisissatut siunnersuummut
2025-moortumut aappassaaneernissaanut pin-
gajussaaneernissaanulluunniit allannguutissatut
siunnersuusiornissaq iluatsillugu ataatsimiitsita-
liap aningaasalersornissaanut tunngasut Naalak-
kersuisut isummerfiginiarpaat. 

§ 21-mut Ataatsimiititaliamut ilaasortat suliamut
piginnaaneri isiginiarneqassapput, annermik inat-
sisilerinermut piginnaanillit, Kalaallit Nunaanni
namminersornerneq pillugu inatsisip pilersinne-
qarnerani Kalaallit Nunaannit peqataasimasut,
kiisalu suliamut piginnaasallit § 21-ip aaqqis-
sorneqarneqarnerani peqataasimasut.

Ataatsimiititaliap amerlanngitsuinnarnik ilaasorta-
qarnissaa siunniunneqarpoq.

Ataatsimiititaliap sulinini nammineq aaqqissuu-
tissavaa, sivisunerpaamillu ukiut marluk inger-
laneranni nassuiaamminik saqqummiussissasoq
naatsorsuutigineqarpoq.

Namminersorneq pillugu inatsimmi § 21 pillugu
ataatsimiititaliap suliassai
§ 21-ikkut nassuiarneqartussaq tassaavoq Kalaal-
lit Nunaata namminiilivinnissaanut aqqummi allo-
riarfiit inatsisitigut nassuiaasiussallugit, kiisalu
namminiilivinnissaq anguniarlugu qanoq iliorto-
qartariaqarnersoq nassuiassallugu.

     A.    Ataatsimiititaliap suliassai:
Ataatsimiititaliap suliassaa tassaavoq § 21-p
atorneqarnerani alloriarfiit tamakkerlugit nas-
suiassallugit, tassungalu ilanngullugu Kalaallit
Nunaata namminiilivinnissaanik inuiaat kalaallit
aalajangernerat qanoq ingerlassasoq nassuiarne-
qassaaq. Aalajangerneq taama pingaaruteqar-
luinnartigisoq qularnermik pilersitsiviussanngilaq.
Namminiilivinnissamik aalajangertoqarpat inuiaat
kalaallit Naalakkersuisunut piginnaatitsissusii-
nerat qularutissaanngilluinnassaaq. Naalakkersui-
sut tassaassapput namminiilivinnissamut suliap
ingerlaqqinnerani inuiannut kalaallinut sinniisuu-
sussat. Suliami tassanissaaq pingaaruteqarpoq
Inatsisartut inissisimanerat qulaajassallugu. Taa-
maammallu tassa aalajangersakkami Kalaallit
Nunaata namminiilivinnissamut periarfissaata
sukutsitaasa tamarmik inatsisinut tunngasor-
taanik ataatsimiititaliaq nassuiaassaaq. 

     1.    Inerniliinerup ilaa:
Ataatsimiititaliap inatsisitigut qulaajaanerata
malitsigisaanik tunngavissarissaarluni kiisalu inat-
sisip periarfissarititaasa iluini aalajangiisoqar-
nissaa Inatsisartut Naalakkersuisullu sinnerlugit
qularnaarneqassaaq. Suut pinngitsooratik aqqu-
saartariaqarnersut namminiilivinnissamullu aqqu-
taani suut inatsisitigut piumasaqaataassanersut
erseqqissumik paatsuugassaangitsumillu paasisi-
maneqalersimassaaq.

     2.    Inerniliinerup ilaa:
Suliap naqisimaneqanngitsumik, naapertuilluar-
tumik kiisalu inuiannik kalaallinik akuutitsiviusumik
ingerlanneqarsinnaanera qularnaarumallugu naa-
lagaaffinngornissamik taasititsinermi inuiassuit
inatsisaanni tunngavinnik ataatsimiititaliaq su-
kumiisumik misissuissaaq. Taamaaliornikkut
inuiaat kalaallit kissaataasa taasititsinermi erser-
sinneqarnissaa tunngavissiorneqassaaq. Kalaallit
Nunaata najoqqutassat tamakku malittariaqarpai
namminiilivinneq pillugu inuiannik taasititsinerup
eqqortumik akuerisaasumillu pinissaa qularnaa-
rumallugu. Tamanna Namminersorneq pillugu

Inatsimmi § 21 naapertorlugu inuiaat kalaallit
namminneq aalajangiisinnaatitaanerannik piviu-
sunngortitsinermut alloriarnerussaaq aalajangii-
suusorujussuaq.

Inatsisartut Naalakkersuisullu tunngavissamik
patajaatsumik illuinnaasiunngitsumillu siunner-
suuteqassapput, taannalu Kalaallit Nunaata nam-
miniilivinnissaanik inuiannik taasititsiinermi taasi-
sinnaatitaaneq eqqarsaatigalugu nunanit tama-
laanit akuerineqarsinnaassaaq. Taamalu nam-
miniilivinneq naalagaaffinngornerlu pillugit inuian-
nik isumasiuiffiusumik taasititsinerup inatsisiti-
gut atugassarititaasunik qanoq ittunik sinaak-
kuteqarluni ingerlanneqarsinnaanera ataatsimut
naliliiffigineqassaaq. 

     3. Inerniliinerup ilaa
Suliap naqisimaneqanngitsumik, naapertuilluar-
tumik kiisalu inuiannik kalaallinik akuutitsiviusumik
ingerlanneqarsinnaanera qularnaarumallugu naa-
lagaaffinngornissamik taasititsinermi inuiassuit
inatsisaanni tunngavinnik ataatsimiititaliaq suku-
miisumik misissuissaaq. Taamaaliornikkut inuiaat
kalaallit kissaataata taasititsinermi ersersinneqar-
nissaa tunngavissiorneqassaaq. Kalaallit Nunaata
najoqqutassat tamakku malittariaqarpai nam-
miniilivinneq pillugu inuiannik taasititsinerup
eqqortumik akuerisaasumillu pinissaa qular-
naarumallugu. Tamanna Namminersorneq pillugu
Inatsimmi § 21 naapertorlugu inuiaat kalaallit
namminneq aalajangiisinnaatitaanerannik piviu-
sunngortitsinermut alloriarnerussaaq aalajangii-
suusorujussuaq.

Inatsisartut Naalakkersuisullu tunngavissamik
patajaatsumik illuinnaasiunngitsumillu siunner-
suuteqassapput, taannalu Kalaallit Nunaata
namminiilivinnissaanik inuiannik taasititsiinermi
taasisinnaatitaaneq eqqarsaatigalugu nunanit
tamalaanit akuerineqarsinnaassaaq. 

Taamalu namminiilivinneq naalagaaffinngornerlu
pillugit inuiannik isumasiuiffiusumik taasiti-
tsinerup inatsisitigut atugassarititaasunik qanoq
ittunik sinaakkuteqarluni ingerlanneqarsinnaanera
ataatsimut naliliiffigineqassaaq.

     4.    Inerniliinerup ilaa
Inatsit tunngaviusussatut missiliut imarisamigut  

naalagaaffiit tamat oqartussaaqataaffigisaasa
tunngaviusumik inatsisaannut naapertuunnersoq
§ 21-mut Ataatsimiititaliap naliliiffigissavaa, kiisalu
inuiassuit inatsisaasigut piumasarineqartartunut
nutaaliaasunut naapertuunnersoq naliliiffigissal-
lugu. Inatsit Tunngaviusussatut missiliut oqaa-
sertamigut inatsisilerinikkut atugaasartunik
atuiffiunersoq Ataatsimiititaliattaaq naliliivigis-
savaa, tassungalu ilanngullugu nutserinermut
naqqissugassanullu tunngasunik, inatsisinut tun-
ngasunik, inatsimmut nassuiaatitaanik allanillu
kaammattuuteqassalluni. 

Tassalu kissaatigineqarpoq:
”Inatsit tunngaviusussatut missiliutip inatsisitigut
teknikkikkullu naliliivigineqarnera, tassunga
atatillugu naalagaaffinngornermut sulinerup
imarisaa ”

Tamatuma peqatigisaanik § 21-mut Ataatsimiiti-
taliap naliliivigissavaa Kalaallit Nunaata Danmark-
illu isumaqatigiinniarnerisa inernerattut missingiut
naleqqussartariaqarumaarnersoq, pingaartumik
Kiffaanngissuseqarluni Naalagaaffeqatigiittoqar-
sinnaanera eqqarsaatigalugu.

Taamalu: 
”Inatsimmut tunngaviusussamut missingiutip
pigineqareersup suliniummut atatillugu
nalilerneqarnera.”

Ilanngussaq

Namminersornermut inatsimmi § 21-ikkut Kalaallit Nunaata Danmarkimit avissaarluni namminiilivinnis-
saanut danskit inatsisaatigut atugassarititaasut aalajangersarneqarput. Inatsisikkut aalajangersagaq
taanna qassiinik politikkikkut, aningaasaqarnikkut allaffissornikkullu pisussaaffinnik isumaliutersuutis-
sanillu sukumiisumik misissorneqartussanik suliarineqartussanillu imaqarpoq.

Siunertaq
Ataatsimiititaliakkut tassuuna siunertaasoq tassaavoq Namminersorneq pillugu inatsimmi § 21-ip
atorneqalerneratigut suliarineqalersussat inatsisitigut nassuiaasiussallugit. Aalajangiiniarnerup ingerla-
nerani alloriarfiit pisariaqartussat ataatsimiititaliamit misissorneqarlutillu nassuiarneqassapput, inatsisit
atuuttut misisoqqissaarneqassallutik, kiisalu suliap ingerlaqqinnissaanut siunnersuusiussalluni. Kalaallit
Nunaata namminiiliveratarnissaanut inatsisitigut sulinerup aaqqissorluagaanissaa isertuaatsuunissaalu
qularnaagassarissavaa.

Ataatsimiitsitaliap suliassai
Ataatsimiititaliaq qitiusunik qassiinik suliassaqarpoq, tamarmik Kalaallit Nunaata namminiilivikkiar-
torneranik naliliinermi pilersaarusiornermilu pingaaruteqavissuusunik.
Ataatsimiititaliap inatsisitigut kiisalu tunngaviusumik inatsisitigut aalajangersakkat pisariaqartut oqi-
maalutassavai, soorlu Namminersornermut inatsimmi § 21 kiisalu tunngaviusumik inatsisissatut missiliut
namminiilivinneq piviusunngortinniarlugu alloriarnikkaarlugit qulaajassallugit. Tamatuma malitsigisaanik
inatsisit atuuttut kiisalu inatsimmi tunngaviusumi aalajangersakkat, Kalaallit Nunaata naalagaaffittut
namminersortutut inatsisitigut erseqqissunik atorluarsinnaasunillu tunngaveqarluni ingerlanissaanik
qularnaarisussat misissorneqassapput.

Namminersorneq pillugu Inatsimmi § 21-p sukumiisumik nassuiarneqarnera
Ataatsimiititaliap suliassaa tassaavoq § 21-p atorneqarnerani alloriarfiit tamakkerlugit nassuiassallugit,
tassungalu ilanngullugu Kalaallit Nunaata namminiilivinnissaanik inuiaat kalaallit aalajangernerat qanoq
ingerlassasoq nassuiarneqassaaq. Aalajangerneq taama pingaaruteqarluinnartigisoq qularnermik piler-
sitsiviussanngilaq. Namminiilivinnissamik aalajangertoqarpat inuiaat kalaallit Naalakkersuisunut pigin-
naatitsissusiinerat qularutissaanngilluinnassaaq. Naalakkersuisut tassaassapput namminiilivinnissamut
suliap ingerlaqqinnerani inuiannut kalaallinut sinniisuusussat. Suliami tassanissaaq pingaaruteqarpoq
Inatsisartut inissisimanerat qulaajassallugu. Taamaammallu tassa aalajangersakkami Kalaallit Nunaata
namminiilivinnissamut periarfissaata sukutsitaasa tamarmik inatsisinut tunngasortaanik ataatsimiitita-
liaq nassuiaassaaq. 

Ataatsimiititaliap inatsisitigut qulaajaanerata malitsigisaanik tunngavissarissaarluni kiisalu inatsisip
periarfissarititaasa iluini aalajangiisoqarnissaa Inatsisartut Naalakkersuisullu sinnerlugit qularnaarneqas-
saaq. Suut pinngitsooratik aqqusaartariaqarnersut namminiilivinnissamullu aqqutaani suut inatsisitigut
piumasaqaataassanersut erseqqissumik paatsuugassaangitsumillu paasisimaneqalersinnaassaaq.

Aningaasarsiornermut tunngassuteqartut
Suliap matuma aallarnerneqarnissaanik Inatsisartut aalajangernerat Kalaallit Nunaata namminiilivinner-
mini aningaasatigut atugassai imaluunniit Kalaallit Nunaata namminiiilivinnerani Kalaallit Nunaata
Danmarkillu akornani aningaasanut tunngasut qulaajarneqarnissaat peqqussutigineqanngilaq. Inatsi-
sartut aalajangerneranni qitiutinneqartoq tassaavoq namminersornermut inatsimmi § 21-mut atatillugu
suliap inatsisitigut qanoq aalajangersimasumik ingerlanissaa, inuiannik taasitsinermut tunngasut, kiisalu
Inatsit tunngaviusussatut missiliummik naliliiineq. Tassalu inatsisitinut tunngasut 

§ 21 Isumalioqatigiissitamut suliakkiutissatut missiliut

qiteritinneqarput. Naleqqutissaaq nunasiaasimanerup atorunnaarsinneqarnera pillugu inuiassuit inatsi-
saasigut qulaajaanermi nunasiaasimasup namminiilivinneranut atatillugu nunasiaateqarsimasup nuna-
siaataasimasullu akornanni aningaasanut tunngassuteqarsimasut sulilu atuuttut pillugit paasissutissat
ilaassappata imaluunniit isiginiarneqassappata. Tamakku Ataatsimiititaliap nassuiaataani sukumiisumik
nassuiartariaqassanngillat, kisiannili namminiivilikkiartornerup ingerlanerani kingusinnerusukkut suku-
miinerusumik qallorneqarsinnaanngornissaannut naammattumik itisilerneqarsimassallutik. 
 
Inuiannik taasititsineq: Namminiilivinneq pillugu inuiannik taasitsitsisarnerni nunat tamalaat
tunngavigisartagaat 
Suliap naqisimaneqanngitsumik, naapertuilluartumik kiisalu inuiannik kalaallinik akuutitsiviusumik
ingerlanneqarsinnaanera qularnaarumallugu naalagaaffinngornissamik taasititsinermi inuiassuit inatsi-
saanni tunngavinnik ataatsimiititaliaq sukumiisumik misissuissaaq. Taamaaliornikkut inuiaat kalaallit
kissaataata taasititsinermi ersersinneqarnissaa tunngavissiorneqassaaq. Kalaallit Nunaata najoqqutas-
sat tamakku malittariaqarpai namminiilivinneq pillugu inuiannik taasititsinerup eqqortumik akueri-
saasumillu pinissaa qularnaarumallugu. Tamanna Namminersorneq pillugu Inatsimmi § 21 naapertorlugu
inuiaat kalaallit namminneq aalajangiisinnaatitaanerannik piviusunngortitsinermut alloriarnerussaaq
aalajangiisuusorujussuaq.

Inatsisartut Naalakkersuisullu tunngavissamik patajaatsumik illuinnaasiunngitsumillu siunnersuuteqas-
sapput, taannalu Kalaallit Nunaata namminiilivinnissaanik inuiannik taasititsiinermi taasisinnaatitaaneq
eqqarsaatigalugu nunanit tamalaanit akuerineqarsinnaassaaq. 

Taamalu namminiilivinneq naalagaaffinngornerlu pillugit inuiannik isumasiuiffiusumik taasititsinerup
inatsisitigut atugassarititaasunik qanoq ittunik sinaakkuteqarluni ingerlanneqarsinnaanera ataatsimut
naliliiffigineqassaaq.

Kalaallit Nunaanni Inatsit Tunngaviussaq pillugu missiliummik naliliineq
Inatsit tunngaviusussatut missiliut imarisamigut naalagaaffiit tamat oqartussaaqataaffigisaasa inatsit
tunngaviususaannut naapertuunnersoq § 21-mut Ataatsimiititaliap naliliiffigissavaa, kiisalu inuiassuit
inatsisaasigut piumasarineqartartunut nutaaliaasunut naapertuunnersoq naliliiffigissallugu. Inatsit
tunngaviusussatut missiliut oqaasertamigut inatsisilerinikkut atugaasartunik atuiffiunersoq Ataatsimii-
titaliattaaq naliliivigissavaa, tassungalu ilanngullugu nutserinermut naqqissugassanullu tunngasunik,
inatsisinut tunngasunik, inatsimmut nassuiaatitaanik allanillu kaammattuuteqassalluni. 

Tassalu kissaatigineqarpoq:
Inatsit tunngaviusussatut missiliutip inatsisitigut teknikkikkullu naliliivigineqarnera, tassunga atatillugu
naalagaaffinngornermut sulinerup imarisaa.

Tamatuma peqatigisaanik § 21-mut Ataatsimiititaliap naliliivigissavaa Kalaallit Nunaata Danmarkillu
isumaqatigiinniarnerisa inernerattut missingiut naleqqussartariaqarumaarnersoq, pingaartumik Kiffaan-
ngissuseqarluni Naalagaaffeqatigiittoqarsinnaanera eqqarsaatigalugu.

Taamalu: 
”Inatsimmut tunngaviusussamut missingiutip pigineqareersup suliniummut atatillugu nalilerneqarnera.”

Sulisoqarneq aningaasallu kiisalu allattoqarfeqarneq
Ataatsimiititaliaq sullinneqarsinnaaqqullugu suliaminillu ingerlatsisinnaaqqullugu § 21-mut Ataatsimiiti-
taliap sulineranut aningaasanik immikkoortitsisoqarpoq. Aningaasanik immikkoortitsinikkut ataatsimiiti-
taliap sukumiisumik pisariaqanngitsumik kinguarsarani sulinissaa qularnaarneqassaaq. Immikkoortitanut
ilaassapput Ataatsimiititaliap ilaasortaasa Namminersorlutik Oqartussani atorfiliunngitsut akissarsias-
saat. Naalagaaffinngornissamut immikkoortortaq allattoqarfittut atuutissaaq. Suliassamut tassunga
immikkoortortaq aningaasaliiffigineqartariaqarpoq suliassaq taanna 

immikkoortortap aningaasatigut atugassaani missingersuusiorneqarsimanngimmat. 

Aningaasanut inatsisissatut siunnersuummut 2025-moortumut aappassaaneernissaanut
pingajussaaneernissaanulluunniit allannguutissatut siunnersuusiornissaq iluatsillugu ataatsimiitsitaliap
aningaasalersornissaanut tunngasut Naalakkersuisut isummerfiginiarpaat. 

§ 21-mut Ataatsimiititaliamut ilaasortat suliamut piginnaaneri isiginiarneqassapput, annermik inatsisi-
lerinermut piginnaanillit, Kalaallit Nunaanni namminersornerneq pillugu inatsisip pilersinneqarnerani
Kalaallit Nunaanniit peqataasimasut, kiisalu suliamut piginnaasallit § 21-ip aaqqissorneqarneqarnerani
peqataasimasut.

Ataatsimiititaliap amerlanngitsuinnarnik ilaasortaqarnissaa siunniunneqarpoq.

Ataatsimiititaliap sulinini nammineq aaqqissuutissavaa, sivisunerpaamillu ukiut marluk ingerlaneranni
nassuiaamminik saqqummiussissasoq naatsorsuutigineqarpoq.

Nalunaarusiaq una Suliakkiutissatullu missiliut tunngavigalugit, taakkulu Inatsisinut Ataatsimiitsitaliamit  
ilassilluarneqarpata, Naalakkersuisut §21 Isumalioqatigiissitamik pilersitsiniarput

